
КОМИ РЕСПУБЛИКАЛӦН ОЛАНПАС

Коми Республикаын кадетъяслӧн велӧдчӧм йылысь

Примитӧма Коми Республикаса
Каналан Сӧветӧн



2015 вося лӧддза-номъя тӧлысь 11 лунӧ
Тайӧ Оланпасыс "Россия Федерацияын велӧдчӧм йылысь" Федеральнӧй оланпас серти Россия Федерацияса субъектлӧн уджмогъяс серти ладмӧдӧ Коми Республикаын кадетъяслысь велӧдчӧм котыртӧмын ӧткымын юалӧм. 

1 статья
Медшӧр кыв вежӧртасъяснас, кутшӧмъясӧн вӧдитчӧны тайӧ Оланпасын, вӧдитчӧны сійӧ жӧ вежӧртасын, мый и "Россия Федерацияын велӧдчӧм йылысь" Федеральнӧй оланпасын. Тайӧ Оланпасын вӧдитчӧны сідзжӧ татшӧм понятиеясӧн: 

1) кадетскӧй образование – подув тшупӧда ӧтувъя да шӧр тшупӧда ӧтувъя велӧдан уджтасъяс серти велӧдӧм, кутшӧмъясӧс ӧтувтӧма содтӧд  ӧтувъя сӧвмӧдан уджтасъяскӧд, кутшӧмъяслӧн шӧр могыс дасьтыны тыр арлыдтӧм велӧдчысьясӧс военнӧй либӧ мӧд канму служба кежлӧ; 

2) кадетскӧй школа – общеобразовательнӧй организация, кутшӧм пӧртӧ олӧмӧ подув тшупӧда ӧтувъя да шӧр тшупӧда ӧтувъя велӧдан уджтасъяс, кутшӧмъясӧс ӧтувтӧма содтӧд  ӧтувъя сӧвмӧдан уджтасъяскӧд, кутшӧмъяслӧн могыс дасьтыны тыр арлыдтӧм велӧдчысьясӧс военнӧй либӧ мӧд канму служба кежлӧ; 

3) кадетскӧй класс – общеобразовательнӧй организацияын класс, кутшӧм пӧртӧ олӧмӧ подув тшупӧда ӧтувъя да шӧр тшупӧда ӧтувъя велӧдан уджтасъяс, кутшӧмъясӧс ӧтувтӧма содтӧд  ӧтувъя сӧвмӧдан уджтасъяскӧд, кутшӧмъяслӧн шӧр могыс дасьтыны тыр арлыдтӧм велӧдчысьясӧс военнӧй либӧ мӧд канму служба кежлӧ.
2 статья
Коми Республикаын кадетскӧй образование сӧвмӧдан юкӧнын Коми Республикаса Каналан Сӧветлӧн уджмогъясӧ пырӧны:

1) Коми Республикаын кадетскӧй образование сӧвмӧдан юкӧнын оланпасъяс да мукӧд нормативнӧй инӧда актъяс примитӧм;

2) Коми Республикаын кадетскӧй образование сӧвмӧдан юкӧнын Коми Республикаса оланпасъясӧ кутчысьӧм да найӧс олӧмӧ пӧртӧм бӧрся контроль збыльмӧдӧм;

3) Россия Федерацияса оланпастэчас да Коми Республикаса оланпастэчас серти мукӧд уджмог.

3 статья
1. Коми Республикаын кадетскӧй образование сӧвмӧдан юкӧнын Коми Республикаса Веськӧдлан котырлӧн уджмогъясӧ пырӧны:
1) лӧсьӧдны кадетскӧй образование сӧвмӧдӧм вылӧ колана котыртан условиеяс;

2) дасьтыны да вынсьӧдны кадетскӧй образование сӧвмӧдӧм вылӧ веськӧдӧм Коми Республикаса канму уджтасъяс;

3) отсавны кадетскӧй образование сӧвмӧдӧмлы юӧрӧн могмӧдӧмӧн;

4) котыртны кадетскӧй образование збыльмӧдысь организацияясын уджалысь специалистъясӧс дасьтӧм, налысь тӧдӧмлунъяс кыпӧдӧм да квалификация содтӧм;

5) артмӧдны кадетскӧй образование збыльмӧдысь организацияяс йылысь мыччӧдъяс юӧртан база;

6) отсавны бурмӧдны да сӧвмӧдны кадетскӧй образование збыльмӧдысь организацияяслысь материально-техническӧй база;

7) Россия Федерацияса оланпастэчас да Коми Республикаса оланпастэчас серти мукӧд уджмог.
2.  Коми Республикаын кадетскӧй образование сӧвмӧдан юкӧнын Коми Республикаса Веськӧдлан котырлысь уджмогъясыс, кутшӧмъясӧс индӧма тайӧ статьяса 1 юкӧнын, збыльмӧдӧ Коми Республикаса Веськӧдлан котыр ачыс либӧ сыӧн уполномочитӧм Коми Республикаса олӧмӧ пӧртысь власьт орган. 
4 статья 
1. Общеобразовательнӧй организацияын кадетскӧй образование уджлӧн медшӧр могнас лоӧ тыр арлыдтӧм велӧдчысьясӧс военнӧй либӧ мӧд канму служба дорӧ дасьтӧм.

2. Общеобразовательнӧй организацияын кадетскӧй образование  котыртӧмлӧн медшӧр нырвизьясӧн лоӧны велӧдчысьясӧс интеллектуальнӧя, культурнӧя, физическӧя, гражданско-патриотическӧя, военно-патриотическӧя да духовно-нравственнӧя сӧвмӧдӧм, велӧдны найӧс овны йӧзкотырын, тыр арлыдтӧм велӧдчысьясӧс военнӧй либӧ мӧд канму служба кежлӧ дасьтӧм вылӧ подув артмӧдӧм.

3. Кадетскӧй образованиелӧн медшӧр могъясӧн лоӧны:

1) сетны военнӧй либӧ мӧд канму служба серти улыс тшупӧда тӧдӧмлунъяс да кужӧмъяс;

2) артмӧдны да сӧвмӧдны дисциплина, бура велӧдчӧм;

3) сӧвмӧдны бур мывкыда-психологическӧй, делӧвӧй да котыртан качествояс, физическӧй винёвлун да ёнлун;

4) артмӧдны уджсикасын туйдӧдчыны кужӧм;

5) дзоньвидзалун бурмӧдӧм.

5 статья
1. Коми Республикаын позьӧ лӧсьӧдны кадетскӧй школаяс федеральнӧй оланпастэчас серти да тайӧ Оланпаслысь положениеяс артыштӧмӧн.

2. Кадетскӧй школа котыртысьлысь могъяс да уджмогъяс збыльмӧдӧ Коми Республикаса Веськӧдлан котыр ачыс либӧ велӧдчан юкӧнын сыӧн уполномочитӧм Коми Республикаса олӧмӧ пӧртысь власьт орган.
6 статья
1. Кадетскӧй школаӧ примитан пӧрадоксӧ урчитӧ учредитысь велӧдчан юкӧнын Россия Федерацияса оланпастэчас серти.

2. Кадетскӧй школаӧ пырны верктуя инӧдӧн вӧдитчӧны граждана категорияяс, кутшӧмъясӧс лыддьӧдлӧма "Россия Федерацияын велӧдчӧм йылысь" Федеральнӧй оланпаслӧн 86 статьяса 6 юкӧнын.
7 статья
1. Кадетскӧй школаын велӧдан удж котыртӧны да збыльмӧдӧны Россия Федерацияса оланпастэчасӧн урчитӧм пӧрадок серти.

2. Кадетскӧй школа ас кежысь збыльмӧдӧ велӧдчысьяслӧн велалӧм да промежуточнӧй аттестация бӧрся, налысь формаяс, сьӧрсьӧн-бӧрсьӧн мунӧм, нуӧдан пӧрадок бӧрся быдлунся видзӧдӧм велӧдчан юкӧнын Россия Федерацияса оланпастэчас серти.

3. Велӧдчысьяслысь пытшкӧсса оласног правилӧяс, пытшкӧсса уджаланног правилӧяс лӧсьӧдӧ да примитӧ кадетскӧй школа ас кежысь.

4. Велӧдчысьяслӧн форменнӧй паськӧмлысь образецъяс да найӧс опишитӧм, найӧс новлан правилӧяс да торъялан пасъяс урчитӧ кадетскӧй школа учредитысь.
8 статья
Общеобразовательнӧй организацияын, кӧні эмӧсь кадетскӧй классъяс да кутшӧм збыльмӧдӧ подув тшупӧда ӧтувъя да шӧр тшупӧда ӧтувъя велӧдан уджтасъяс, кутшӧмъясӧс ӧтувтӧма содтӧд  ӧтувъя сӧвмӧдан уджтасъяскӧд, кутшӧмъяслӧн могыс дасьтыны тыр арлыдтӧм велӧдчысьясӧс военнӧй либӧ мӧд канму служба кежлӧ, велӧдан удж котыртӧм да олӧмӧ пӧртӧм збыльмӧдсьӧ Россия Федерацияса оланпастэчасӧн урчитӧм пӧрадок серти. 

9 статья
1. Кадетскӧй школалысь велӧдан уджсӧ сьӧмӧн могмӧдӧм лоӧ Коми Республикалӧн рӧскод кӧсйысьӧмӧн да вӧчсьӧ ассигнованиеяс серти, кутшӧмъясӧс арталӧма лӧсялана финансӧвӧй во кежлӧ да планӧвӧй кадколаст кежлӧ Коми Республикаса республиканскӧй сьӧмкуд йылысь Коми Республикаса оланпасӧн.

2. Коми Республикаын кадетскӧй образование сӧвмӧдӧм кузя мероприятиеяс збыльмӧдӧм вермас лоны финансируйтӧма сьӧмкудйӧ пырттӧм источникъясысь Россия Федерацияса оланпастэчас серти.

10 статья
1. Тайӧ Оланпасыс вынсялӧ сійӧс официальнӧя йӧзӧдӧм бӧрын дас лун кольӧм мысти.

2. Коми Республикаса Веськӧдлан котырлы примитны тайӧ Оланпас збыльмӧдысь нормативнӧй инӧда актъяс.

Коми Республикаса Юралысь





       В.М. Гайзер

Сыктывкар
2015 вося лӧддза-номъя тӧлысь 26 лун

Кожевина 5959 пас
